
Макалада мамлекеттик сыйлыктын лауреаты Бакко-

жи Мукайдын жалпы чыгармачылыгы, анын ичинде совет 

мезгилинин идеологиясын көркөм чагылдырган «Өмирзая» 

романы сүрөттөлөт. Романда азыркы учурдун ачуу чынды-

гы, улуттун ар-намысы, элдин адеп-ахлагы жана тагдыры, 

коомдун болушу жөнүндө баяндалат. Совет доорунда казак 

эли башынан өткөргөн улуттук трагедия, коомдун колония-

лык саясаты Аягандын башынан өткөргөн окуялар чебер-

чилик менен сүрөттөлгөн. Ошол кездеги коомдук чөйрө 

жалпысынан Казакстандын тарыхында өзгөчө орунду 

ээлеген «Декабрь көтөрүлүшүнүн» негизги себеби катары 

белгиленген. Аяган, карыя Алдияр жана экинчи жагынан 

Муса Байларовдун сүрөттөрү талданат. Саясий көз 

караштардын жана адамдык реалдуулуктун негизинде, 

«советтик» система деп аталган бүтүндөй мезгилдин 

көшөгөсүн ачууда, улутту кул аң-сезиминде сактап калууга 

жана анын рухун басууга аракет кылган романдын орду 

ачылат. 

Негизги сөздөр: роман, ар-намыс, тагдыр, совет доору, 

декабрь көтөрүлүшү, трагедия, тарых, окуялардын линия-

сы.  

В статье описывается общее творчество Баккожи 

Мукая, лауреата Государственной премии, в том числе роман 

«Омирзая», художественно отражающий идеологию совет-

ского времени. В романе рассказывается о горьких реалиях 

современности, о чести нации, о нравах и судьбах народа, о 

бытии общества. Национальная трагедия, пережитая казах-

ским народом в XX веке, колониальная политика общества 

искусно проиллюстрирована событиями, пережитыми Аяга-

ном. Общественная среда в то время обозначалась как ос-

новная причина «Декабрьского восстания», которое имело 

особое место в истории Казахстана в целом. Анализируются 

образы Аягана, старика Алдияра и, с другой стороны, Мусы 

Байларова. На основе  политических взглядов и человеческих 

реалий раскрывается место романа в раскрытии завесы це-

лого периода, так называемой «советской» системы, пытаю-

щейся удержать нацию в рабском сознании и подавить ее 

дух. 

Ключевые слова: роман, честь, судьба, советский пе-

риод, декабрьское восстание, трагедия, история, 

сюжетная линия. 

Мақалада мемлекеттік сыйлықтың иегері Баққожа 

Мұайдың жалпы шығармашылығы туралы, оның ішінде 

кеңес заманындағы идеологияны көркем бейнелейтін «Өмір-

зая» романы сөз болады. Романда заманның ащы шындығы, 

ұлттың ұяты мен намысы, тауқыметі мен тағдыр-талқы-

сы, бодан қоғамның бар болмысы боямасыз суреттелгені 

айтылады. XX ғасырдағы қазақ халқының басынан өткен 

ұлттық трагедия, қоғамның отаршылдық саясаты 

Аяғанның басынан өткен оқиғалар арқылы шебер суреттел-

ген. Сол кездегі қоғамдық орта жалпы қазақ тарихында 

ерекше орын алған «Желтоқсан көтерілісінің» негізгі себебі 

ретінде көрсетіледі. Аяғанның,  Алдияр қарттың және 

екінші тараптан Мұса Байларовтың обзардары тал-

данады. Саяси көзқарастар мен адами болмыстар арқылы 

бүкіл бір кезеңнің, бір ұлтты құлдық санада ұстап, рухын 

басып жаншуға тырысқан «Кеңестік» деп аталатын 

жүйенің бет пердесін ашып көрсетудегі романның орны 

айқындалады. 

Кілт сөздер: Баққожа Мұқай, Өмірзая романы, 

Желтоқсан көтерілісі, трагедия, тарих, оқиға желісі. 

The article describes the general work of Bakkozhi Mukai, 

the laureate of the State Prize, including the novel «Оmirzaya», 

artistically reflecting the ideology of the Soviet era. The novel 

tells about the bitter realities of modernity, about the honor of 

the nation, about the mores and destinies of the people, about the 

existence of society. The national tragedy experienced by the 

Kazakh people in the XX century, the colonial policy of society is 

artfully illustrated by the events experienced by Ayagan. The 

social environment at that time was designated as the main 

reason for the «December Uprising», which had a special place 

in the history of Kazakhstan as a whole. The images of Ayagan, 

old man Aldiyar and, on the other hand, Musa Baylarov are 

analyzed. On the basis of political views and human realities, the 

place of the novel is revealed in revealing the veil of an entire 

period, the so-called «Soviet» system, trying to keep the nation in 

a slave consciousness and suppress its spirit. 

Key words: novel, honor, fate, Soviet period, December 

uprising, tragedy, history, storyline. 

Баққожа Мұқай – әдебиетке өзінің ерекше 

екпінімен, ойлау еркіндігімен келген жазушы. Ол 

«Өмірзая», «Жалғыз жаяу» атты романдары мен 

«Өмір арнасы», «Аққу сазы», «Жаңбыр жауып 

тұр», «Мазасыз маусым», «Алғашқы махаббат», 

«Ертегідей ертеңім», «Дүние кезек», «Тоят түні», 

«Жеті желі» секілді кітаптарымен оқырман 

қауымды, сонымен бірге  қатарлас қаламгерлерін 

де ә дегеннен-ақ баурап алған жазушы. 

Баққожа Мұқай – көрнекті қаламгер, дарынды 

драматург, қарымды публицист. Шығармалары жа-

ңартылған мектеп бағдарламасына енген аспантау-

дың ақиығы. Осы орайда «Қазақ әдеби тілі сөзді-

гінің» 15 томдығын құрастырушы ғалымдардың 

Баққожа Мұқайдың шығармаларын да пайдаланып 

жатқандығын да айта кеткен жөн. 

Біз талдағалы отырған іргелі туындысы заман-

ның ащы шындығын, ұлттың ұяты мен намысын, 

тауқыметі мен тағдыр-талқысын, бодан қоғамның 

бар болмысын боямасыз суреттеген. Тақырыбы да 

ерекше – Өмірзая. Өмірзая жұлдыз атауы. Ол жай 

жұлдыз емес, түнгі аспанда айдың астын 

мекендейін шамшырақ. Бір ерекшелігі қараңғы 

көккке алғаш сәулесін шашқанымен, өзге 

жұлдыздар оянғанда өшетін жұлдыз. Басқа емес, 

тап осы жұлдыздың атауын романның тақырыбы 

ретінде алуы символикалық тұрғыда сәтті шешім. 

Бұл атауды қазақ әдебиетінде басқа да қаламгерлер 

өз шығармаларында пайдаланлған. Мысалы, Әділ 

Ботпановтың «Өмірзая» өлеңдер жинағы бар [1]. 

Танымал ақын Несіпбек Айтұлы «Өмірзая» 

өлеңінде аталған жұлдызды жырға арқау еткен: 

«...Көп жұлдызбен иық тіреу не теңім? – 

Туа сала қайта батып кетемін. 

Өмір-Зая, Зая-Өмір, өйткені 

Мың сан жұлдыз ішіндегі – жекемін...» [2, 25-

б.]. 

Роман 1989 жылы «Өмірзая» деген атпен дра-

малық туынды болып өмірге келгенімен тек 1992 

жылы ғана сахналанған. Содан кейін араға біраз 

жыл салып барып, яғни 1998 жылы роман болып 

өңделіп, жарық көрді. Ал 2000 жылы жазушыға 

осы романы үшін мемлекеттік сыйлық берілді. 

Романды алғаш қолына алған кез келген 

оқырманды «зая кеткен неткен өкінішті өмір болды 

екен?» деген қызығушылықтың жетелейтіні анық. 

Алайда романды оқып шыққан соң басты 

кейіпкерерлер Алдияр Ақпанұлы мен Аяған 

Қуатұлының өз елінің тәлкекке түскен тағдыры 

мен тарихына, тіпті қарапайым адам ретіндегі өз 

өмірі, ғалым ретіндегі өз принципі үшін құрбан 

болған өмірлерінің зая кетпегеніне қуанасыз. 

Алайда оларды осындай трагедиялық халге 

жеткізген жүйеге лағынет айтудан басқа лажыңыз 

қалмайды. Роман КСРО деп аталатын алып импе-

рияның интерноционализм деген желеумен өзге 

ұлттарды езіп-жаншыған, кемсітушілік пен 

қорлықтың неше атасын көрсеткен шовинисистік 

пиғылы мен соған орай жүргізген сайқал саясатын 

бар шындығымен жайып салғандығымен құнды. 

Романда екі күнге созылған желтоқсан 

көтерілісінің жай-жапсары нақты көрсетілмейді. 

Алайда сол көтеріліске итермелеген 

алғышарттардың барлығы көзбен көріп, қолмен 

ұстағандай нақты сараланған. Онда 70 жылғы 

Кеңес үкіметінің қазақ халқына көрсеткен 

озбырлығы мен өктем саясаты, Н. Айтұлының сөзі-

мен айтқанда «Өмірзая» романындағы Аяған 

бейнесі арқылы жиырмасыншы ғасырдағы қазақ 

халқының басынан өткен ұлттық трагедия 

суреткерлік шеберлікпен көрініс тапқан. Тұяғынан 

қан сорғалаған жыртқыш, зымиян қоғамның 

отаршылдық сұрқия саясатының астарын батыл 

әшкерелейді. Аяғанның басынан өткен оқиғаларды 

суреттей отырып, сол кездегі қоғамдық ортаны, 

тағдыры тәлкекке түскен ұлт қасіретін, халықтың 

аянышты жағдайын жайып салды» [3, 315-б.].  

Романның оқиғалық желісі екі жіктің өзара 

тартысына құрылған десек қателесе қоймасымыз 

анық. Ол жіктің алғашқысы қазақтың соңғы ханы 

Кенесарыны қорғаймын деп жеті жыл қараңғы 

қапаста отырып келген қарт профессор Алдияр 

Ақпанұлы мен оның талантты шәкірті 

Кенесарының қайсар ұлы Сыздық сұлтанды 

зерттегені үшін қудалауға түкен ғылым кандидаты 

Аяған Қуатылы және соның ізін қуған жастар. Ал 

екінші жік ректор Мұса Байларов, Жақия, 

Мемлекеттік қауіпсіздік комитетінің қызметкері 

Мақсұт және Алмас сынды кейіпкерлер. 

Автор осы екі жіктің саяси көзқарастары мен 

адами болмыстарындағы жер мен көктей айырма-

шылықтары арқылы бүкіл бір кезеңнің, бір ұлтты 

құлдық санада ұстап, рухын басып жаншуға тырыс-

қан жүйенің, «Кеңестік» деп аталатын жүйенің бет 

пердесін ашып көрсеткен. 

Оқиғаның негізгі қозғаушы күші тартыс десек, 

романдағы сюжеттік желі, оқиғаға қатынасатын қо-

салқы кейіпкерлердің іс-әрекеттері тарихшы ғалым 

Алдияр Ақпанұлы мен оның шәкірті Аяған Қуатов-

тың өміріне қатысты өрбиді. Әрине басты кейіп-

керлер ойдан алынып, қиялдан туғандығы белгілі. 

Олардың прототипі нақты мына кісілер деп 

ешкімді айта алмаймыз. Алайда олардың прототипі 

ретінде кешегі Кенесары қозағалысының бар шын-

дығын жазамын деп басы дауға қалып, ақыры 25 

жылға сотталған талантты тарихшы Е. Бекмаханов 

пен қазақ әдебиеттану ғылымының еңбек торысы 

Е.Ысмайыловты атауға болады. Тіпті, қазақ әдебие-

тінің тарихын бес ғасырға ары жылжытып, сонау 

көне дәуірлерден, тасқа басылған көне түрік жазба 

ескерткіштерінен басталатынын батыл көтеріп, сол 

үшін талай құқайды басынан кешірген көрнекті ға-

лым Б.Кенжебаевты да осы қатарға жатқызуға бо-

лады. Зар заман әдебиетіне қатысты «Әдебиет 

тарихы» кітабы мен «Қилы заман» повесі, тіпті 

«Абай жолы» романы үшін қудалау мен қысым 

көрген М. Әуезовты, «Біз де қазақ болғанбыз» 

деген драмасы үшін қуғын көрген Ә.Тәжібаевты, 

болмаса Абайдың ақын шәкірттерін зерттеймін деп 

20 жылға сотталған Қ. Мұхаметхановты, тіпті 

«Азия» атты кітабы үшін жүндей түтілген О. 

Сүлейменовты де көзі қарақты оқырман әлі ұмыта 

қойған жоқ. Кеңес үкіметінің тұсында қазақ 

зиялыларының мұндай теперіш көргендері аз емес. 

Ол өз алдына зерттеуді қажет ететін үлкен бір 

тақырып. 

Б.Мұқайдың аталған романы жөнінде М.Али-

нова; «Өмірзая» маған талай аласапыраннан өтіп, 

ардақтыларынан айырылған халықтың кеудесіне 

тығылған өксіктің сыртқа шығуы сияқты елестейді 

кейде. Енді бірде бас кейіпкер, тарих ғылымының 

кандидаты Аяғанның прототипі Кенесерыны жаза-

мын деп 25 жыл арқалап, Сібірге айдалып кеткен 

аяулы тарихшымыз Ермұхан Бекмаханов секілді 

көрінеді. Өйткені, екеуі де тарихшы, екеуі де тарих 

беттеріне Кенесарының атын жазамыз деп аласұр-

ды, сол үшін таяқ жеді, түрмеге отырды» [4], десе, 

белгілі журналист Ә. Меңдеке Аяғанның тұлғасы-

нан Алаш зиялыларының прототипін көреді: «Егер 

Аяған өзгелер сияқты өктем күштің алдында жалы-

нып-жалпайып кешірім сұрағанда, бәлкім, тірі де 

қалар ма еді. Бірақ, Аяған кешірім сұрамайды. «Өз 

зиялыларына қырғидай тиген өкіметтен еш уақытта 

кешірім сұрамаймын!» Бұл – Жүсіпбек Аймауытов-

тың сөзі. Ақтық сөзі. 1932 жылы атылар алдында 

айтқан сөзі. «Өмірзаядағы» Аяған Қуатұлы мен 

Жүсіпбек Аймауытовтың тірлігінен ұқсастық таба-

сыз, ұқсастық табасыз да шүкіршілік етесіз» [5], - 

деп қорытады. 

Міне, өз зиялыларына қырғидай тиген үкімет-

тің қаны сорғалаған шындығы бұл романның 

негізгі көтерген жүгіһәм жетістігі десек артық 

айтқандық емес.  

Жалпы қазақ тарихында ерекше орын алған 

«Желтоқсан көтерілісі» бір сәтте, бір күнде туа сал-

ған өткінші құбылыс емес. Тіпті Қазақстанды 

қырық жылға жуық басқарған Д.А. Қонаевты орны-

нан алып тастаған үш-ақ минутқа созылған ҚР КП 

пленумының шешімі де емес еді. Әрине, оның да 

маңызын жоққа шығара алмаймыз. Алайда, бұл 

көтерілістің шығуына себеп болған мәселелердің 

түп-төркіні тым тереңде жатыр. Қазақ жастарын 

1986 жылғы қақаған қыста сол кездегі Брежнев 

алаңына алып шыққан күш – кіріптарлық, жылдар 

бойы қордаланған қорлық пен мазақтың, бір 

ұлттың, екінші бір шағын ұлтты кемсітушіліктің, 

езіп-жаншыған өктемдіктен шаршаған, өз жерінде 

отырып өгей баланың күйін кешкен өр халықтың 

осы уақытқа дейінгі жиналған ашу-ызасы мен 

қайнаған кегінің жанартаудай жарқ етіп атылған 

көрінісі еді. 

Б. Мұқайдың аталған романы осы шындықтың 

себептері мен салдарларын жіті бақылап, асқан 

жазушылық түйсікпен жеріне жеткізе, типтік 

характерлер арқылы ашқандығымен де құнды. Оны 

«Бұл еңбегімді қазақ елінің тәуелсіздігі жолында 

құрбан болған ерлердің аруағына арнадым», – 

деген сөзінен де аңғарамыз. Ал оның салдары тым 

ауыр болғанын, тәуелсіздік үшін құрбан болған 

есіл ерлердің аянышты тағдыры арқылы көз 

алдыңа әкелгенде жаның түршігіп, қатігез 

қоғамның қан сасыған жүйесіне деген, оның сұрқия 

саясаты адамды қандай қаскүнемге айналдыра 

алатын құдіретіне деген жиренішіңді жасыра 

алмайсың.     

Романның оқиғалық желісі екі жіктің өзара 

тартысына құрылғанын жоғарыда айтып өттік. 

Жазушы осы екі жіктің талас-тартысы арқылы 

адамдық пен азғындық, сыйластық пен 

сыбайластық, тектілік пен тобырлықтың қандай 

болатынын, әсіресе жеке бастың қамын жоғары 

қоятын Мұса Байларов, жарамсақ Жақия, 

Мемлекеттік қауіпсіздік комитетінің қызметкері 

Мақсұт және Алмас сынды кейіпкерлердің 

көзқарастары мен іс-әрекеттері арқылы нақты 

көрсетеді. Олардың бар ойлағандары мансап. Қыз-

мет жоғарылатып, атақ даңққа қол жеткізу, Сол 

жолда олар туғанын сатып жіберуден де тайынбай-

ды. Мұны романда желтоқсан оқиғасы кезінде 

алаңға барып, екі солдаттың қаршадай қазақ қызын 

шырылдатып шашынан сүйреп бара жатқанын 

көріп арашаға түсіп таяқ жеген әкесін көлеңкесінен 

қорқатын білдей бір университеттің ректоры 

болған Мұса Байларов өз басын арашалау үшін 

жындыханаға әкеп өткізіп жібереді.  

« – Балам-ау, мені қайда алып келдің? 

 Басқа амалым болмады. Жан сақтаудың жал-

ғыз жолы осы, әке, - деді біреуі. 

 Құдай мені қанды қырғын соғыстан осыны 

көрсін деп әдейі аман алып қалған ғой, сірә, - деді 

қарлыққан дауыстың иесі. 

 Артық сөздің керегі жоқ. Мұнда бөтен адам-

дар бар. 

 Бөтен... Бәрі бөтен. Мен де бөтенмін, - деді 

қарлыққан дауыстың иесі.  

 Бөтен екенімді 17 желтоқсанда білдім. 

 Үндемеңіз дедім ғой. Үндемеңіз!.. 

 Өл дейсің бе маған енді?.. 

 Айтаққа ерген ақымақ балаларға қосылып не-

ңіз бар еді?! Олар шетінен маскүнем, шетінен 

наркоман... Ал, сіз... Міне, соның нәтижесі... 



  

   

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 10, 2021 

  

270 

 

 

 

DOI:10.26104/NNTIK.2019.45.557 

 Құдай берген жанын өзі алады, - деді шал. 

Осыдан кейін әке мен бала үнсіз қалды. 

 Өзіңізді өзіңіз сыйласаңыз ақымақ балаларға 

еріп, алаңға шығар ма едіңіз, - деді баласы... 

 Шиеттей балалар шырылдап жатқанда қалай 

шыдап отырайын. Жасырмаймын, таяғыма сүйеніп, 

алаңға барғаным рас. Басқалар секілді үйімде оты-

рып, ұрандап, жала жұғады деп қорыққаным жоқ. 

Маған халқым қымбат, - деді шал... 

 Осымен сөз бітті. Осы төңіректе біреу жүрген 

сияқты, - деді баласы қақпаға бұрылып. 

Саңылаудан сығалап тұрған Аяған өз көзіне 

өзі сенбеді. Мұса Байларовты көрмегелі не заман. 

Мүлде өзгермепті. Бұрын аса сабырлы, байсалды 

адам болып көрінуге тырысатын. Қазір басқа, жан-

жағына күдіктене қарап, тықыршып тұр. Пәле-

жаладан аман-есен құтылу үшін әкесін 

жындыханаға салмақ сияқты» [2, 430-434-бб.].  

Жалпы роман елу бес тараудан тұрады. Бірақ 

жазушы әр тарауға ат беріп, айдар тақпаған. Желтоқ-

сан көтерілісі романның соңғы тарауларында айтыла 

бастайды. Автор романды бөлімдерге бөліп, 

номерлеп қана отырған. Оның өзінде басқа шығар-

малар сияқты тереңнен қаузап жазбайды. Жалған 

жаламен жындыханаға жатқылыған Аяғанның Жел-

тоқсан оқиғасы туралы мардымды мәлімет біле ал-

мағаны ғана жарты бетке жетпейтін көлемде жазы-

лады. 

«Қаншалық құмартқанмен Алматыдағы Жел-

тоқсан дүрбелеңі туралы Аяған айызы қанып 

әңгіме ести алмады. Дәрігерлердің қабағынан 

байқағаны бұрынғыдай емен-жарқын емес, бір-

бірімен шешіліп сөйлеспейді, араларында бәлендей 

қақтығыс болмағанымен мұндағылар орыс-қазаққа 

бөлініп алған сыңайлы. Соған қарағанда үлкен 

дүрбелең болған-ау деп ойлайды. Нақты дерегі 

жоқ, алып-қашты әңгімелерден адам жаны 

шошиды. Анда-санда туыстарына келіп, кетіп 

жатқандардың сөздерін құлағы шалғаны бар» [2, 

435-б.].  

Осы абзацтан Желтоқсан жаңғырығы тек 

алаңда ғана емес, қазақ даласының түкпір-

түрпіріне естіліп жатқанын байқаймыз. Ол 

жаңғырық Асқар Алтайдың «Пропискасындағы» 

Алтай тауларының баурайында аязда қалған 

автобус ішіндегі жандардың үнінде, «Сібір 

офицеріндегі» Жаңасібір орманында өзін ар 

сотының алдында құрбандыққа шалған офицер 

оғының даусында, Тұрысбек Сәукетаевтың 

«Айқараңғысындағы» алыс ауылдағы ананың 

зарында, Жәлел Кеттебектің «О  дүниеден оралған 

адам» хикаятындағы желтоқсаншы ретінде айыпта-

лып ақыры елден кетуге мәжбүр болып, тоғыз жыл-

дан бері Ауған жерінде жан бағып жүрген 

Жантөренің монологында, М.Байғұттың «Жынды 

Жұрнағының» санасында, Әбиірбек Тіналиевтің 

«Желтоқсан желінде» домбыраның шанағында 

естілді.  

Ал мұнда Аяған аяусыз жабылған жындыхана 

қызметкерлері қабағында да ызғар сезіледі. Роман 

соңында жай жапсарын жетік білмейтін Желтоқсан 

дүрбелеңін ұйымдастырушы деп Мұса Жайларов 

жала жауып, оған шәкірті Алмас «куәлік» етіп, құр-

бан етеді.  

Аталған роман жөнінде сындарлы пікір, сали-

халы ой айтқан ғалым ф.ғ.д., профессор Ш.Елеуке-

нов: «Өмірзая»... Романды осылай атағанда 

жазушы Алдияр мен Аяған ұрпақтарының өмірі зая 

кетті деуден аулақ. Жоқ, бұлар зая ұрпаққа 

(потерянное поколение) жатпайды. Өмірзая – жетім 

жұлдыз. Бір өшіп, бір жанады. Күллі әлемнен 

теперіш көріп тұрған сияқты. Аяғандар – кеңес 

тәртібінің сыртқа тепкен жетімдері. ...Шыншыл-

дықты жазушы абстрактылы, жалаңаш күйінде 

жайып салмайды, ұлттық характер табиғатынан 

туындатады. Аяған қай нәрсені де өз халқының 

мүддесі тұрғысынан бағалайды. ...Романның қай 

эпизоды болсын қайтып оралып келіп бір идеяға 

саяды. Қазақтың билікке өз қолы жетпей тұрып, 

бөтен елдің қолынан ақиқат, әділет табуы екі талай, 

тіпті мүмкін емес. Тәуелсіздік – ең қымбат, ең 

қасиетті байлығымыз дегізеді» [6, 27-30-бб.], деп 

ой түйеді.   

Енді романның жанрлық анықтамасына қосақ-

талып жүрген трагедия таиғаты туралы аз-кем тоқ-

тала кетсек. Себебі Б. Мұқайдың аталған шығарма-

сы жөнінде пікір білдірген зерттеуші ғалымдар мен 

жазушылардың көпшілігі трагедиялық роман деген 

анықтама берген екен. Белгілі ғалым З. 

Ахметовтың: «Трагедияның өзіндік жанрлық 

ерекшелігі – ол өмірдегі шиеленіскен күрес-

тартысты, бір-біріне қарама-қайшы күштердің 

ешбір ымыраға келмейтін, белдескен күресін, 

қақтығыс таласын суреттейді. Трагедияда әдетте 

қоғам көшін ілгері бастауға ұмтылған озат күштер 

мен ескілікті жақтайтын топас, кертартпа 

топтардың арасындағы тартыс, яғни адалдық пен 

арамдық, ізгілік пен жауыздық арасындағы тартыс 

бейнеленеді. Өмірдегі бір ауыр жағдай, адамның 

қиын-қысталаң басына басына түскен ауыртпалық 

баядалады, шығарма көбінесе негізгі кейіпкердің 

қазаға ұшырауымен аяқталады. Бірақ жеке 

адамның трагедиялық халге ұшырауы, күрес 

жолында апат болуы оның үміті кесіліп, арманы 

орындалмайды деген мағынаны бермей, керісінше 

сол адам бүкіл өмірін арнаған арман-мақсаттың, 

ниеттің қаншалықты биік зор екендігін айқын 

танытады. Шығарма көпшілікті, кейінгі ұрпақты 

алға ұмтылуға, адамның ізгі арман-тілегі, бақыты 

үшін күресуге жігерлендіре түседі» [7, 333-334-

бб.], деген пікіріне орай ой өрбітсек, «Өмірзая» 

романы шынында трагедиялық шешім тапқан. 

Алайда «Өмірзаядағы» бас кейіпкер Аяған 

Қуатұлының прототипі бір адам ғана емес. Ол – 

қылышынан қан тамған Кеңес саясатының құрба-

нына айналған барлық боздақтарымыздың 

жиынтық образы. Сондықтан «Өмірзаяның» 

кейіпкерлерін алыстан іздеудің қажеті жоқ. Ол - 

біздің өткеніміз. Мүмкін, «Өмірзая» қасірет пен 

қайғыға толы трагедиялық роман шығар. Бірақ, 

Жақыпжан Нұрғожаевтың тілімен айтсақ. 

«Өмірзая» – Кеңес қоғамының күйреуі емес пе? 

Роман соңында мен Аяғанның трагедиялық өліміне 

бір мұңайсам, бір қуандым. Өйткені кітап 

тәуелсіздіктің жақын қалғанын сүйіншілеп тұр 

еді... Ал тәуелсіздік – ұлтқа қызмет еткен 

тұлғалардың ешбірінің өмірінің зая кетпегенінің 

көрінісі болатын» [5].  

Қорыта келе, «қай жазушы болса да өз зама-

нының шындығынан алыстап кете алмайды. 

«Адамды заман билемек» деп Абай тегін айтпаған. 

Заманмен керағар келіп, онымен ашық тартысқа 

түсу арқылы ешбір жазушы «батыр» атағын 

алмаған. Ол қайта онымен ымыраға келе отырып, 

дәуір, заман қайшылығын көркем образдар арқылы 

ашқан, Сол арқылы заманына, Чернышевский 

тілімен айтқанда, үкім шығарған" [8, 162-б.], деген 

пікіріне қосыла отырып, Б.Мұқай «Өмірзая» 

романы арқылы белгілі дәуірдің, өз жерінде 

азшылыққа айналып, құлдық қамытын киген қазақ 

халқының қилы тағдыры мен таланға түскен 

тарихын, бодан қоғамның болмысын бар 

шындығымен шынайы кестелеп, өз үкімін керемет 

көркем шығармаға айналдыра алған деп білеміз.  

